
Giardiasis – Inuktitut – September 2015 

 

ᓈᓪᓗᐊᕿᓐᓇᖅᑐᖅ ᐆᒪᔪᖃᑎᒥᓂᒃ ᐆᒪᕕᖃᖅᑐᒥᙶᖅᑐᖅ 

 
ᑭᓲᒻᒪ ᓈᓪᓗᐊᕿᓐᓇᖅᑐᖅ ᐆᒪᔪᖃᑎᒥᓂᒃ ᐆᒪᕕᖃᖅᑐᒥᙶᖅᑐᖅ?  

ᓈᓪᓗᐊᕿᓐᓇᖅᑐᖅ ᐆᒪᔪᖃᑎᒥᓂᒃ ᐆᒪᕕᖃᖅᑐᒥᙶᖅᑐᖅ ᖃᓂᒻᒪᓇᖅᑐᖅ ᐆᒪᔪᖃᑎᒥᓂᒃ ᐆᒪᕕᖃᖅᑐᒥᙶᖅᑐᖅ, ᑖᓐᓇ 

ᐆᒪᔫᖃᑎᒥᓂᒃ ᐆᒪᕕᖃᖅᑐᖅ ᐆᒪᓲᖓᓪᓗᓂ ᐃᓄᐃᑦ ᓂᕐᔪᑏᓪᓗ ᐃᓇᓗᐊᖏᓐᓂᒃ. 

 

ᑭᓲᖕᒪᑕ ᐋᓐᓂᐊᕐᓂᕐᒧᑦ ᓇᓗᓇᐃᖅᑕᐅᔾᔪᑎᖏᑦ?  

ᐋᓐᓂᐊᕐᓂᕐᒧᑦ ᓇᓗᓇᐃᖅᑕᐅᔾᔪᑎᖏᑦ ᓴᖅᑭᒐᔪᓲᑦ ᐱᓇᓱᐊᕈᓰᑦ ᐊᑕᐅᓯᕐᒥᑦ ᑎᓴᒪᓄᑦ ᐊᐃᑦᑐᖅᑕᐅᓯᒪᓕᖅᑐᓂ 

ᐃᓚᒋᔭᐅᓲᖑᓪᓗᑎ ᐊᓇᓚᓐᓂᖅ, ᐊᕿᑦᑐᒥᑦ ᐃᒥᕐᒥᓘᓐᓃᑦ ᐊᓇᕐᓗᓂ, ᐊᑯᐊᙳᓂᕐᒥᑦ ᐅᕝᕙᓘᓐᓃᑦ ᓈᕐᓗᐊᕿᓗᓂ. 

ᐋᓐᓂᐊᕐᓂᕐᒧᑦ ᓇᓗᓇᐃᖅᑕᐅᔾᔪᑏᑦ ᑐᕌᓕᑐᐃᓐᓇᕆᐊᓖᑦ ᓴᓗᑦᑎᓂᕐᒧᑦ ᐊᒻᒪ ᑎᒥ ᐃᑦᑎᑭᓗᐊᕐᓂᖓᓄᑦ. ᐃᓚᖏᑦ ᐃᓄᐃᑦ 

ᑕᐃᒪᐃᑦᑐᖃᖅᑐᑦ ᐋᓐᓂᐊᕐᓂᕐᒧᑦ ᓇᓗᓇᐃᖅᑕᐅᔾᔪᑎᖃᙱᑦᑐᑦ. 

 

ᑭᓇ ᑕᐃᒪᐃᑦᑐᖅᑖᕈᓐᓇᕐᒪᑦ? 

ᑭᓇᑐᐃᓐᓇᖅ ᑕᐃᒪᐃᑦᑐᖅᑖᕈᓐᓇᖅᑐᖅ ᑭᓯᐊᓂ ᑖᒃᑯᐊ ᑕᐃᒪᐃᑦᑐᖅᑖᒐᔪᓐᓂᖅᓴᐅᔪᑦ ᐅᑯᐊᖑᔪᑦ: 

 ᐃᓄᐃᑦ ᐸᖅᑭᖃᖅᑕᖅᑐᑦ ᑕᐃᒪᐃᑦᑐᓕᓐᓂ. 

 ᓱᕈᓰᑦ ᐸᐃᕆᕕᓃᓲᑦ. 

 ᐃᓄᐃᑦ ᐃᒥᖅᑐᑦ ᐅᕝᕙᓘᓐᓃᑦ ᐱᔮᖅᑯᑕᐅᙱᑦᑐᒥᑦ ᐃᒥᖅᑐᕕᓃᑦ ᓴᓗᒪᙱᑦᑐᒥᑦ (ᓲᕐᓗ ᐱᓱᒃᑏᑦ, ᐳᐃᔾᔪᕋᖅᑏᑦ 

ᑕᐃᒃᑯᐊᓗ ᓄᓇᓕᐊᖅᓯᒪᔪᑦ). 

 

ᐃᓄᓪᓕ ᖃᓄᖅ ᑕᐃᒪᐃᑦᑐᖅᑖᓲᖑᖕᒪᑦ? 

ᑖᓐᓇ ᐆᒪᔫᖃᑎᒥᓂᒃ ᐆᒪᕕᖃᖅᑐᖅ ᐊᐃᑦᑐᖅᑕᐅᓲᖅ ᐊᓇᒋᔭᐅᔪᒥᒃ ᐃᓄᖕᒥᑦ, ᓂᕐᔪᑎᒥᑦ ᑎᒍᐊᕆᔭᐅᔪᒥᓪᓘᓐᓃᑦ 

ᑕᐃᒪᐃᑦᑐᖃᖅᑐᒥᑦ. ᐊᓇᕐᒦᖃᑦᑕᕈᓐᓇᖅᑐᖅ ᐱᓇᓱᐊᕈᓯᒐᓴᖕᓄᑦ ᑕᖅᑭᒐᓴᖕᓄᓘᓐᓃᑦ, ᑕᐃᒃᑯᐊᓘᓐᓃᑦ ᐃᓚᖏᑦ 

ᐋᓐᓂᐊᕐᓂᕐᒧᑦ ᓇᓗᓇᐃᖅᑕᐅᔾᔪᑎᖃᙱᑦᑐᓂ. ᓂᕿᒦᑐᐃᓐᓇᕆᐊᓕᒃ, ᐃᒥᕐᒥᑦ ᐃᔾᔪᖕᒥᓪᓘᓐᓃᑦ ᐊᓇᖃᖅᑐᒥᑦ 

ᐃᓄᖕᒥᙶᖅᑐᒥᑦ ᓂᕐᔪᑎᖕᒥᙶᖅᑐᒥᓘᓐᓃᑦ.  

 

ᖃᓄᕐᓕ ᐃᓅᓕᓴᖅᑕᐅᕙᖕᒪᑦ?  

ᐃᓅᓕᓴᐅᑎᑕᖃᖅᑐᖅ ᒪᒥᓴᐃᔪᓐᓇᖅᑐᒥᑦ ᑖᔅᓱᒥᖓ. ᐋᓐᓂᐊᖅᑐᓕᕆᔨᓯ ᑕᑯᒋᐊᕐᓗᒍ ᐃᓅᓕᓴᐅᑎᓄᑦ ᐋᓐᓂᐊᕈᑎᒋᔭᕐᓄᑦ 

ᒪᒥᓴᐃᓂᕐᒥᑦ. 

 

ᖃᓄᕐᓕ ᓄᖅᑲᖅᑎᒐᒃᓴᐅᖕᒪᑦ? 

 ᐊᒡᒐᑎᑦ ᐅᐊᓴᑦᑎᐊᖃᑦᑕᕐᓗᒋᑦ ᐊᓇᕐᕕᖕᒦᓚᐅᖅᑎᓪᓗᑎᑦ ᐊᒻᒪ ᓂᕆᓚᐅᙱᓐᓂᕐᓂ ᓂᕿᓂᓪᓘᓐᓃᑦ 

ᐊᑦᑐᖅᓯᓚᐅᙱᓐᓂᕐᓂ. 

 ᑕᒪᕐᒥᑦᑎᐊᖅ ᐱᕈᖅᑐᕕᓃᑦ ᓰᕐᓇᖅᑐᑦ ᓯᕐᓇᙱᑦᑐᕐᓗ ᐅᐊᓴᖃᑦᑕᕐᓗᒋᑦ ᓴᓗᒪᔪᒧᑦ ᐃᒥᕐᒧᑦ, ᐱᓗᐊᖅᑐᒥᑦ ᑕᐃᒃᑯᐊ 

ᐆᑦᑎᔭᐅᔾᔭᙱᑦᑐᑦ. 

 ᐳᐃᔾᔪᕋᕐᕕᐅᕙᒃᑐᑦ ᐃᒪᖃᕐᕕᐅᔪᓂᒃ ᐄᓯᑦᑕᐃᓕᒪᖃᑦᑕᕆᑦ (ᓲᕐᓗ ᐳᐃᔾᔪᕋᕐᕖᑦ, ᐆᓇᖅᑐᑦ ᐅᕕᓂᓐᓂᐊᕐᕖᑦ, 

ᑕᓯᕋᓛᑦ, ᑰᓂᑦ ᑕᓯᕐᓂᓘᓐᓃ. 

 ᐃᒥᖅᑕᐅᖃᑦᑕᖅᑐᑦ ᐃᒥᖅ ᑕᓯᕐᒥᙶᖅᑎᓪᓗᓂ, ᖃᓛᖅᑎᖅᑳᖃᑦᑕᕐᓗᒍ ᐊᑦᑕᕐᓇᙱᒃᑲᓗᐊᕐᒪᖔᖅ. 

 ᐳᐃᔾᔪᕌᕐᕕᖕᓄᑦ ᐳᐃᔾᔪᕋᕆᐊᖅᑕᐃᓕᒋᑦ ᐊᓇᓚᕈᕕᑦ, ᖁᑦᑕᕐᕕᒃᓯᒪᔪᐃᓪᓗ ᕿᑐᕐᖓᕆᔭᐅᔪᑦ 

ᐳᐃᔾᔪᕋᕐᕕᖕᒧᐊᖅᑕᐃᓕᒃᑭᑦ ᐊᓇᓚᒃᐸᑕ. 

 ᒪᓕᑦᑎᐊᕐᓗᑎᑦ ᐊᑦᑕᕐᓇᙱᑦᑐᒃᑯᑦ ᓂᕿᓕᕆᔾᔪᓯᓂ ᐃᒥᕐᒥᓪᓗ ᑲᒪᑦᑎᐊᓂᕐᒥᑦ ᓂᐅᕐᕈᓯᒪᓂᐊᕐᓗᓂ ᓄᓇᓕᕐᔪᐊᑦ 

ᐊᓯᐊᓄᑦ. 


